
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Turaeva Dilnavoz

Narzulloyev Muxammad Azamatovich
СВЕРХБЫСТРОЕ УПРАВЛЕНИЕ НАМАГНИЧЕННОСТЬЮ В КОМБИНИРОВАННЫХ СТАТИЧЕСКОМ И 

SHAKLLANTIRISH VA ULARNING MOLIYAVIY 
HISOBOT BILAN INTEGRATSIYASI: OKMK AJ 

Annotatsiya. Barqaror rivojlanish sharoitida yashil buxgalteriya hisobi obyektlarini shakllantirish va ularning moliyaviy 
hisobot tizimi bilan integratsiyalashuvi masalalari kompleks tahlil qilingan. Tadqiqot doirasida OKMK AJ misolida ekologik 
xarajatlar, ekologik aktivlar, rekultivatsiya majburiyatlari, atmosfera havosini muhofaza qilish, suv resurslari va chiqind-
ilarni boshqarish hamda energiya samaradorligini oshirish bilan bog‘liq xarajatlarning ESG, MHXS va BHMS asosidagi 
hisobotlarda aks ettirilish holati o‘rganilgan. Shuningdek, ekologik hisob obyektlarining turli hisobot tizimlari bilan integrat-
siyalashuv darajasini baholash maqsadida integratsiya indeksidan foydalanilgan hamda mavjud tizimni takomillashtirish 
imkoniyatlari aniqlangan. Tadqiqotda yashil buxgalteriya hisobi obyektlarini alohida analitik hisobda shakllantirish, ESG va 
moliyaviy hisobot ma’lumotlari o‘rtasidagi o‘zaro bog‘liqlikni mustahkamlash hamda ekologik axborotlarning shaffofligi va 
taqqoslanuvchanligini oshirish yo‘nalishlari ilmiy jihatdan asoslab berilgan.

Kalit so‘zlar: yashil buxgalteriya hisobi, yashil audit, barqaror rivojlanish, ekologik xarajatlar, ekologik aktivlar, rekultivat-
siya majburiyatlari, ESG hisobotlari, MHXS, BHMS, moliyaviy hisobot, integratsiya indeksi.

Аннотация. В условиях устойчивого развития проведён комплексный анализ вопросов формирования 
объектов «зелёного» бухгалтерского учёта и их интеграции с системой финансовой отчётности. В рамках 
исследования на примере АО «Алмалыкский горно-металлургический комбинат» (АО «АГМК») изучены 
особенности отражения экологических расходов, экологических активов, рекультивационных обязательств, 
расходов на охрану атмосферного воздуха, управление водными ресурсами и отходами, а также на повышение 
энергоэффективности в отчётности ESG, МСФО и отчётности, составленной в соответствии с национальными 
стандартами бухгалтерского учёта (НСБУ). Кроме того, для оценки степени интеграции объектов экологического 
учёта с различными системами отчётности применён индекс интеграции, позволяющий определить направления 
дальнейшего совершенствования действующей системы. В ходе исследования научно обоснованы направления 
совершенствования аналитического учёта объектов экологического характера, укрепления взаимосвязи данных 
ESG и финансовой отчётности, а также повышения прозрачности и сопоставимости экологической информации.

Ключевые слова: «зелёный» бухгалтерский учёт, «зелёный» аудит, устойчивое развитие, экологические 
расходы, экологические активы, рекультивационные обязательства, ESG-отчётность, МСФО, НСБУ, финансовая 
отчётность, индекс интеграции.

Abstract. A comprehensive analysis of the formation of green accounting objects and their integration with the financial 
reporting system in the context of sustainable development is presented. The study examines the recognition and dis-
closure of environmental costs, environmental assets, reclamation liabilities, expenditures related to air protection, water 
resource management, waste management, and energy efficiency improvements in ESG reports and financial statements 
prepared in accordance with International Financial Reporting Standards (IFRS) and National Accounting Standards, 
using JSC Almalyk Mining and Metallurgical Complex (AMMC) as a case study. Furthermore, an integration index is 
applied to assess the degree of integration of environmental accounting objects across different reporting systems and to 
identify opportunities for further improvement. The study provides a scientific basis for improving the analytical accounting 
of environmental objects, strengthening the interrelationship between ESG and financial reporting data, and enhancing 
the transparency and comparability of environmental information.

Keywords: green accounting, green audit, sustainable development, environmental costs, environmental assets, recla-
mation liabilities, ESG reporting, IFRS, national accounting standards, financial reporting, integration index.

K I R I S H
Hozirgi globallashuv sharoitida barqaror rivojlanish tamoyillarining iqtisodiy faoliyatga jadal kirib kelishi 

korxonalarning moliyaviy natijalari bilan bir qatorda, ularning atrof-muhitga ta’sirini ham baholash zaruratini 
kuchaytirmoqda. Iqtisodiy o‘sish, tabiiy resurslardan oqilona foydalanish va ekologik muvozanatni ta’minlash 
o‘rtasidagi bog‘liqlik korxonalarda ekologik mazmundagi axborotlarni shakllantirish, hisobga olish hamda 
moliyaviy va nomoliyaviy hisobotlarda aks ettirish masalasini dolzarb ilmiy-amaliy yo‘nalishga aylantirmoqda. 
Shu jihatdan, yashil buxgalteriya hisobi korxonaning ekologik faoliyati bilan bog‘liq xarajatlar, aktivlar, 
majburiyatlar va boshqa ekologik ko‘rsatkichlar to‘g‘risida tizimli axborot shakllantirishning muhim vositasi 
sifatida namoyon bo‘lmoqda.

Jahon amaliyotida korxonalarning ekologik faoliyati to‘g‘risidagi axborotlarga bo‘lgan talabning ortishi 
natijasida “green accounting”, “environmental accounting”, “sustainability reporting” va “ESG reporting” kabi 
tushunchalarning amaliy ahamiyati tobora oshib bormoqda. Mazkur yo‘nalishlar korxonalarning ekologik 
xarajatlarini aniqlash, tabiiy resurslardan foydalanish samaradorligini baholash, ekologik risklarni aniqlash 
hamda manfaatdor tomonlarga ishonchli axborot taqdim etishga xizmat qilmoqda. Ayniqsa, GRI standartlari, 
IFRS Sustainability Disclosure Standards va integratsiyalashgan hisobot yondashuvlarining rivojlanishi ekologik 
va ijtimoiy axborotlarni moliyaviy axborotlar bilan bog‘lash masalasiga bo‘lgan e’tiborni kuchaytirmoqda.

Yashil buxgalteriya hisobining asosiy xususiyati korxona faoliyatida yuzaga keladigan ekologik xarajatlar 
va ekologik ta’sirlarni an’anaviy buxgalteriya hisobi doirasida aniqlash, o‘lchash, baholash, hisobga olish 
va hisobotlarda aks ettirishdan iborat. Bunda ekologik xarajatlar, ekologik aktivlar, ekologik majburiyatlar, 
atmosfera emissiyalari, suv resurslaridan foydalanish, energiya iste’moli, chiqindilarni boshqarish va ekologik 
loyihalarga yo‘naltirilgan investitsiyalar muhim hisob obyektlari sifatida qaraladi. Mazkur obyektlarni tizimli 
shakllantirish korxonaning ekologik faoliyati natijalarini moliyaviy ko‘rsatkichlar bilan bog‘lash imkonini beradi.

Shu bilan birga, an’anaviy buxgalteriya hisobi tizimida ekologik xarajatlarning ma’lum qismi umumxo‘jalik 
yoki ishlab chiqarish xarajatlari tarkibida aks ettirilishi sababli ularni alohida identifikatsiya qilish va ulardan 
boshqaruv qarorlarini qabul qilishda foydalanish imkoniyatlarini kengaytirish zarurati yuzaga keladi. Natijada 
korxonaning ekologik faoliyatiga yo‘naltirilgan mablag‘lar, ekologik aktivlar va ekologik majburiyatlarning 
umumiy moliyaviy natijalarga ta’sirini kompleks baholash imkoniyatlarini yanada rivojlantirish muhim ahamiyat 
kasb etadi. Shu sababli ekologik xarajatlarni alohida guruhlash, ekologik aktiv va majburiyatlarni identifikatsiya 
qilish hamda ularni analitik hisob registrlarida alohida yuritish muhim metodologik masala hisoblanadi.

Yashil buxgalteriya hisobi va moliyaviy hisobot o‘rtasidagi integratsiya masalasi, ayniqsa, tabiiy 
resurslardan intensiv foydalanadigan korxonalar uchun muhim ahamiyatga ega. Tog‘-kon va metallurgiya 
korxonalari faoliyati tabiiy resurslardan foydalanish, ishlab chiqarish chiqindilarining hosil bo‘lishi, atmosfera 
havosiga ta’sir, suv resurslaridan foydalanish hamda yer maydonlarini keyinchalik rekultivatsiya qilish bilan 
bog‘liq ekologik va moliyaviy oqibatlarni yuzaga keltiradi. Shu sababli mazkur korxonalarda ekologik xarajatlar, 
ekologik aktivlar va ekologik majburiyatlarni alohida hisob obyektlari sifatida shakllantirish zarurati boshqa 
tarmoqlarga nisbatan yuqoriroqdir.

O‘zbekiston sharoitida ham barqaror rivojlanish va yashil iqtisodiyot tamoyillarining rivojlanishi 
korxonalarda ekologik axborotlarni shakllantirish va ulardan iqtisodiy qarorlar qabul qilishda foydalanish 
masalasini dolzarblashtirmoqda. Mamlakatda yashil iqtisodiyotga o‘tish doirasida belgilangan ustuvor vazifalar 
korxonalarning ekologik faoliyatini hisobga olish, barqaror rivojlanish hisobotlarini takomillashtirish va ekologik 
axborotlarning shaffofligini oshirishga bo‘lgan ehtiyojni kuchaytirmoqda.

OKMK AJ misolida ekologik faoliyatga oid axborotlar bir nechta hisobot tizimlari orqali shakllantirilayotganini 
ko‘rish mumkin. Xususan, ESG va barqaror rivojlanish hisobotlarida atmosfera havosini muhofaza qilish, suv 
resurslaridan foydalanish, chiqindilarni boshqarish, energiya samaradorligi, bioxilma-xillik va rekultivatsiya 
tadbirlari bo‘yicha ma’lumotlar keng yoritiladi. MHXS asosidagi moliyaviy hisobotlarda esa ayrim ekologik 
mazmundagi obyektlar, xususan, rekultivatsiya majburiyatlari moliyaviy majburiyat sifatida aks ettiriladi. BHMS 
asosidagi hisobotlarda ekologik xususiyatga ega operatsiyalar, asosan, umumiy moliyaviy ko‘rsatkichlar 
tarkibida aks ettiriladi.

OKMK AJda ekologik hisob obyektlarining turli hisobot tizimlarida aks ettirilish darajasini baholash ekologik 
axborotning mavjudligi bilan bir qatorda, uning moliyaviy hisob bilan integratsiyalashuv darajasini aniqlash 
imkonini beradi. Tadqiqotda ekologik xarajatlar, ekologik aktivlar, rekultivatsiya majburiyatlari, atmosfera 
muhofazasi xarajatlari, suv resurslarini boshqarish xarajatlari, chiqindilarni boshqarish xarajatlari va energiya 
samaradorligi xarajatlari bo‘yicha integratsiya indeksi qo‘llanilgan. Mazkur indeks bo‘yicha 0–35 foiz — past, 
36–65 foiz — o‘rta va 66–100 foiz — yuqori integratsiya darajasi sifatida baholanadi.

Tahlil natijalariga ko‘ra, OKMK AJda ekologik xarajatlarning integratsiya indeksi 25 foizni, ekologik aktivlar 
bo‘yicha 50 foizni, rekultivatsiya majburiyatlari bo‘yicha esa 75 foizni tashkil etgan. Atmosfera muhofazasi, 
suv resurslarini boshqarish, chiqindilarni boshqarish va energiya samaradorligi xarajatlarining har biri bo‘yicha 

integratsiya darajasi 25 foizni tashkil qilgan. Ushbu natijalar ekologik axborotlarning ESG hisobotlarida 
nisbatan keng yoritilishi bilan bir qatorda, ularning moliyaviy hisob va hisobot tizimlari bilan bog‘liqligini yanada 
mustahkamlash imkoniyatlari mavjudligini ko‘rsatadi.

Shuningdek, OKMK AJ amaliyotida ekologik axborotlar ESG, MHXS va BHMS kabi uchta alohida tizim 
orqali shakllanayotgan bo‘lib, ular o‘rtasida yagona metodologik platformani yanada rivojlantirish imkoniyatlari 
mavjud. Bu esa ekologik xarajatlar, ekologik aktivlar va ekologik majburiyatlar o‘rtasidagi o‘zaro bog‘liqlik hamda 
ularning korxonaning moliyaviy natijalariga ta’sirini yanada kengroq ochib berish imkonini yaratadi. Shu sababli 
ekologik xarajatlar, ekologik aktivlar va ekologik majburiyatlarni yagona tasnif asosida guruhlash, ularni alohida 
analitik hisob registrlarida yuritish hamda ESG–MHXS–BHMS hisobotlari o‘rtasida axborot integratsiyasini 
ta’minlash yashil buxgalteriya hisobini takomillashtirishning muhim yo‘nalishi sifatida namoyon bo‘ladi.

Shunday qilib, barqaror rivojlanish sharoitida yashil buxgalteriya hisobi obyektlarini to‘g‘ri shakllantirish va 
ularni moliyaviy hisobot tizimi bilan integratsiyalash korxonaning ekologik faoliyatini moliyaviy natijalar bilan 
bog‘liq holda baholash, ekologik risklarni aniqlash, manfaatdor tomonlarni ishonchli axborot bilan ta’minlash 
hamda korporativ boshqaruv samaradorligini oshirish imkonini beradi. Shu nuqtayi nazardan, OKMK AJ 
misolida yashil buxgalteriya hisobi obyektlarining shakllanishi, ularning ESG, MHXS va BHMS hisobotlarida 
aks ettirilishi hamda integratsiya darajasini baholash mazkur tadqiqotning asosiy yo‘nalishini tashkil etadi.

M A V Z U G A  O I D  A D A B I Y O T L A R  S H A R H I
Xorijiy ilmiy adabiyotlarda yashil buxgalteriya hisobi va auditining nazariy asoslari, asosan, korporativ 

ijtimoiy va ekologik hisobdorlik, barqaror rivojlanish hisobi hamda ekologik boshqaruv qarorlarini qo‘llab-
quvvatlash masalalari bilan bog‘liq holda o‘rganilgan. Jumladan, Gray, Owen va Adams korporativ ijtimoiy 
hamda ekologik hisobotlarni hisobdorlik tizimining muhim elementi sifatida talqin qilgan bo‘lib, ushbu yo‘nalishda 
nazariy yondashuvlarni shakllantirishga katta hissa qo‘shganlar. Bennett va James esa ekologik buxgalteriyani 
boshqaruv amaliyoti bilan bog‘lab, uning korxona faoliyatida qo‘llanishi, amaldagi holati va istiqbollarini 
yoritganlar. Schaltegger va Burritt esa barqaror rivojlanish hisobini (sustainability accounting) biznes rahbarlari 
uchun qaror qabul qilishni qo‘llab-quvvatlovchi vosita sifatida baholaganlar.

MDH mamlakatlari ilmiy maktabida ekologik hisob va audit masalalari alohida yo‘nalish sifatida shakllangan. 
Bu borada L. Z. Shneydman tahriri ostida chop etilgan “Экологический учет и аудит” to‘plami, shuningdek, 
ekologik hisobni hisob turlari tizimida ko‘rib chiqqan T. N. Gogolevaning “Экологический учет в системе видов 
учета” ishi, ekologik hisob va auditning konseptual hamda tashkiliy jihatlarini tahlil qilgan A. S. Klychovaning 
“Понятийные и организационные аспекты экологического учета и аудита” nomli tadqiqot ishi hamda 
ekologik auditning huquqiy va tashkiliy jihatlarini yoritgan V. V. Kvaninaning “Экологический аудит: анализ, 
проблемы и перспективы” nomli maqolasi muhim ahamiyatga ega. Ushbu ishlar MDH ilmiy adabiyotlarida 
yashil hisob va auditning mazmuni, tuzilishi hamda normativ asoslarini shakllantirishga xizmat qilgan.

O‘zbekistonlik olimlar orasida R. D. Dusmuratov buxgalteriya hisobi nazariyasini chuqur yoritgan 
mualliflardan biri hisoblanadi. Uning “Buxgalteriya hisobi nazariyasi” darsligida buxgalteriya hisobining asosiy 
tamoyillari, obyektlari va metodologik asoslari tizimli bayon qilingan bo‘lib, mazkur ish yashil buxgalteriya hisobi 
obyektlarini shakllantirishda muhim nazariy manba bo‘lib xizmat qiladi.1 Audit yo‘nalishida I. N. Qo‘ziyevning 
ishlari alohida ahamiyatga ega.

T A D Q I Q O T  M E T O D O L O G I YA S I
Tadqiqot jarayonida tizimli tahlil, taqqoslash, tahlil va sintez, guruhlash, dinamik tahlil hamda integratsiya 

indeksini baholash usullaridan foydalanildi. Tizimli tahlil usuli orqali yashil buxgalteriya hisobi obyektlari, ESG 
hisobotlari, MHXS va BHMS asosidagi moliyaviy hisobotlar o‘zaro bog‘liq yagona tizim sifatida o‘rganildi. 
Taqqoslash usuli yordamida ekologik ma’lumotlarning ESG, MHXS va BHMS hisobotlarida aks ettirilish holati 
qiyosiy tahlil qilindi.

Tahlil va sintez usuli asosida ekologik xarajatlar, ekologik aktivlar, rekultivatsiya majburiyatlari, atmosfera 
muhofazasi, suv resurslari, chiqindilarni boshqarish va energiya samaradorligi bilan bog‘liq ma’lumotlar alohida 
o‘rganilib, umumlashtirildi. Guruhlash usuli yordamida yashil buxgalteriya hisobi obyektlari ekologik xarajatlar, 
aktivlar, majburiyatlar va ekologik faoliyat yo‘nalishlari bo‘yicha guruhlandi. Shuningdek, integratsiya indeksini 
baholash usuli asosida ekologik obyektlarning ESG, MHXS va BHMS hisobotlarida aks ettirilishi hamda 
ularning alohida hisob obyekti sifatida shakllantirilganligi hisobga olinib, yashil buxgalteriya hisobi obyektlarining 
moliyaviy hisobot bilan integratsiyalashuv darajasi baholandi.

1	  Dusmuratov R. D. Buxgalteriya hisobi nazariyasi. – Toshkent, 2020. – 495 b.

T A H L I L  V A  N A T I J A L A R
Yashil buxgalteriya hisobi obyektlarining amaldagi holatini baholashda, avvalo, ularning korxonaning 

ekologik faoliyati bilan bog‘liq xarajatlar, aktivlar va majburiyatlarni qay darajada qamrab olishi hamda 
moliyaviy va nomoliyaviy hisobot tizimlarida aks ettirilishi tahlil qilindi. Tadqiqot obyekti sifatida OKMK AJ 
faoliyati tanlanib, ekologik axborotlarning ESG, MHXS va BHMS hisobotlarida shakllanishi qiyosiy o‘rganildi. 
Tahlil natijalari OKMK AJda ekologik faoliyatga oid axborotlar uchta asosiy tizim orqali shakllantirilayotganini 
ko‘rsatdi. Bular ESG va barqaror rivojlanish hisobotlari, MHXS asosidagi moliyaviy hisobotlar hamda BHMS 
asosidagi moliyaviy hisobotlardan iborat.

ESG va barqaror rivojlanish hisobotlarida atmosfera havosini muhofaza qilish, suv resurslaridan 
foydalanish, chiqindilarni boshqarish, energiya samaradorligi, bioxilma-xillik va rekultivatsiya tadbirlari bo‘yicha 
ekologik ko‘rsatkichlar keng yoritilgan. MHXS asosidagi moliyaviy hisobotlarda esa ekologik mazmundagi ayrim 
obyektlar, xususan, rekultivatsiya majburiyatlari moliyaviy majburiyat sifatida aks ettirilgan. BHMS asosidagi 
hisobotlarda ekologik xususiyatga ega operatsiyalar umumiy moliyaviy ko‘rsatkichlar tarkibida aks ettirilgan 
bo‘lib, ularni mustaqil hisob obyektlari sifatida yanada kengroq ajratib ko‘rsatish imkoniyatlari mavjud. Mazkur 
holat ekologik faoliyatga oid axborotlarning buxgalteriya hisobida alohida obyekt sifatida shakllantirilishini 
yanada takomillashtirish imkoniyatlarini ko‘rsatadi.

OKMK AJda yashil buxgalteriya hisobi obyektlari sifatida ekologik xarajatlar, ekologik aktivlar, rekultivatsiya 
majburiyatlari, atmosfera muhofazasi xarajatlari, suv resurslarini boshqarish xarajatlari, chiqindilarni boshqarish 
xarajatlari va energiya samaradorligi bilan bog‘liq xarajatlarni ajratib ko‘rsatish mumkin. Mazkur obyektlarning 
moliyaviy hisobotlarda mustaqil ekologik hisob obyektlari sifatida tizimli aks ettirilishini yanada rivojlantirish 
imkoniyatlari mavjud. Shu sababli ekologik xarajatlar, ekologik aktivlar va ekologik majburiyatlarni yagona 
tasnif asosida guruhlash hamda ularni analitik hisob registrlarida alohida yuritish muhim ahamiyat kasb etadi.

Yashil buxgalteriya hisobi obyektlarining hisobot tizimlari bilan integratsiyalashuv darajasini aniqlash 
maqsadida tadqiqotda integratsiya indeksi qo‘llanildi. Mazkur indeks ekologik obyektning ESG hisobotida aks 
ettirilishi, MHXS va BHMS hisobotlarida mavjudligi hamda alohida hisob obyekti sifatida shakllantirilganligini 
hisobga oladi. Integratsiya indeksi 0–35 foiz oralig‘ida bo‘lsa, past, 36–65 foiz oralig‘ida bo‘lsa, o‘rta va 66–100 
foiz oralig‘ida bo‘lsa, yuqori daraja sifatida baholanadi.

1-jadval
OKMK AJda yashil buxgalteriya hisobi obyektlarining integratsiya darajasi

Ko‘rsatkichlar ESG MHXS BHMS Alohida hisob 
obyekti

Integratsiya 
indeksi, %

Baholash

Ekologik xarajatlar 1 0 0 0 25,0 Past
Ekologik aktivlar 1 0,5 0 0,5 50,0 O‘rta

Rekultivatsiya majburiyatlari 1 1 0 1 75,0 Yuqori
Atmosfera muhofazasi 

xarajatlari
1 0 0 0 25,0 Past

Suv resurslarini boshqarish 
xarajatlari

1 0 0 0 25,0 Past

Chiqindilarni boshqarish 
xarajatlari

1 0 0 0 25,0 Past

Energiya samaradorligi 
xarajatlari

1 0 0 0 25,0 Past

Jadval ma’lumotlari OKMK AJda yashil buxgalteriya hisobi obyektlarining hisobot tizimlariga 
integratsiyalashuv darajalari o‘zaro farqlanishini ko‘rsatadi. Eng yuqori integratsiya darajasi rekultivatsiya 
majburiyatlari bo‘yicha 75 foizni tashkil etib, yuqori darajada baholangan. Ushbu obyekt ESG hisobotlarida 
ekologik mas’uliyat elementi sifatida yoritilishi bilan birga, MHXS hisobotlarida baholangan moliyaviy majburiyat 
sifatida tan olingan.

OKMK AJning MHXS hisobotlarida yer maydonlarini tiklash bilan bog‘liq baholangan majburiyatlar 2020-
yilda 1 228 655 mln so‘mni, 2021-yilda 880 764 mln so‘mni, 2022-yilda 1 054 050 mln so‘mni va 2023-yilda 1 
184 120 mln so‘mni tashkil etgan.

Ekologik aktivlar bo‘yicha integratsiya indeksi 50 foizni tashkil etib, o‘rta darajada baholandi. Ekologik 
xarajatlar, atmosfera muhofazasi, suv resurslarini boshqarish, chiqindilarni boshqarish va energiya samaradorligi 
xarajatlari bo‘yicha esa integratsiya indeksi 25 foizni tashkil etib, past darajada qayd etildi. Bu holat mazkur 
ekologik ko‘rsatkichlarning ESG hisobotlarida mavjudligini hamda ularning MHXS, BHMS va alohida analitik 

hisob tizimlari bilan o‘zaro bog‘liqligini yanada mustahkamlash imkoniyatlari mavjudligini ko‘rsatadi.

1-rasm. OKMK AJda yashil buxgalteriya hisobi obyektlarining integratsiya indeksi, foizda

O‘tkazilgan tahlil natijalari shuni ko‘rsatadiki, OKMK AJda ekologik axborotlarning shakllanishi va ularning 
moliyaviy hisobot tizimiga integratsiyalashuvini yanada rivojlantirish imkoniyatlari mavjud. ESG hisobotlari 
ekologik faoliyat natijalarini keng yoritayotgan bo‘lib, ushbu ma’lumotlarning muayyan qismini moliyaviy hisob 
obyektlari bilan yanada kengroq bog‘lash imkoniyati mavjud. Bu esa ekologik xarajatlar, ekologik aktivlar va 
ekologik majburiyatlarning o‘zaro bog‘liqligi hamda ularning korxonaning moliyaviy natijalariga ta’sirini yanada 
to‘liqroq ochib berish imkonini yaratadi.

Umuman olganda, tahlil natijalari OKMK AJda yashil buxgalteriya hisobi elementlari amalda mavjudligini 
hamda ularni ESG–MHXS–BHMS yagona metodologik tizimi asosida yanada takomillashtirish imkoniyatlari 
mavjudligini ko‘rsatadi. Shu sababli ekologik xarajatlar, ekologik aktivlar va ekologik majburiyatlarni yagona 
tasnif asosida guruhlash, ularni alohida analitik hisob registrlarida yuritish hamda ESG ma’lumotlarini moliyaviy 
hisobot ko‘rsatkichlari bilan o‘zaro bog‘lash yashil buxgalteriya hisobini takomillashtirishning muhim yo‘nalishi 
hisoblanadi. Bunday integratsiya korxonaning ekologik faoliyatini moliyaviy natijalar bilan bog‘liq holda 
baholash, ekologik risklarni aniqlash va manfaatdor tomonlarga yanada shaffof axborot taqdim etish imkonini 
beradi.

X U L O S A  V A  T A K L I F L A R
O‘tkazilgan tadqiqot natijalari shuni ko‘rsatadiki, yashil buxgalteriya hisobi obyektlarini to‘g‘ri shakllantirish 

va ularni moliyaviy hisobot tizimi bilan integratsiyalash korxonalarning barqaror rivojlanishini ta’minlashda muhim 
ahamiyatga ega. Tadqiqot davomida OKMK AJ misolida ekologik xarajatlar, ekologik aktivlar, rekultivatsiya 
majburiyatlari, atmosfera muhofazasi, suv resurslarini boshqarish, chiqindilarni boshqarish hamda energiya 
samaradorligi bilan bog‘liq xarajatlarning ESG, MHXS va BHMS hisobotlarida aks ettirilish holati o‘rganildi.

Tahlillar ushbu ekologik obyektlarning mavjudligini hamda ularni yagona metodologik tizim asosida 
shakllantirish va moliyaviy hisobot bilan integratsiyalashuvini yanada takomillashtirish imkoniyatlari mavjudligini 
ko‘rsatdi. Tadqiqot natijasida OKMK AJda ekologik axborotlarning ESG, MHXS va BHMS kabi uchta alohida 
tizim orqali shakllanayotganligi aniqlandi. ESG va barqaror rivojlanish hisobotlarida ekologik faoliyatga oid 
ma’lumotlar keng yoritilayotgan bo‘lsa, MHXS hisobotlarida ayrim ekologik obyektlar, xususan, rekultivatsiya 
majburiyatlari moliyaviy majburiyat sifatida aks ettirilgan. BHMS hisobotlarida esa ekologik xususiyatga ega 
operatsiyalar umumiy moliyaviy ko‘rsatkichlar tarkibida aks ettirilgan bo‘lib, ularni mustaqil hisob obyektlari 
sifatida yanada kengroq ajratib ko‘rsatish imkoniyatlari mavjud. Bu holat ekologik axborotlarni moliyaviy hisob 
tizimi bilan o‘zaro bog‘lashning muhim ahamiyatini ko‘rsatadi.

Ekologik hisob obyektlarining integratsiya darajasini baholash natijalari ham mavjud tizimni yanada 



M U H A N D I S L I K  VA  I Q T I S O D I Y O T

535

2026-yil, sentyabr.  № 9-son

takomillashtirish imkoniyatlarini ko‘rsatdi. Xususan, ekologik xarajatlar, atmosfera muhofazasi, suv resurslarini 
boshqarish, chiqindilarni boshqarish va energiya samaradorligi xarajatlari bo‘yicha integratsiya indeksi 25 
foizni tashkil etib, past darajada baholandi. Ekologik aktivlar bo‘yicha mazkur ko‘rsatkich 50 foizni tashkil etgan 
bo‘lsa, rekultivatsiya majburiyatlari bo‘yicha 75 foizlik yuqori integratsiya darajasi qayd etildi.

Shu asosda yashil buxgalteriya hisobini takomillashtirishning asosiy yo‘nalishi sifatida ekologik xarajatlar, 
ekologik aktivlar va ekologik majburiyatlarni yagona tasnif asosida guruhlash hamda ularni alohida analitik hisob 
registrlarida yuritish taklif etiladi. Shuningdek, ESG–MHXS–BHMS hisobotlari o‘rtasida axborot integratsiyasini 
ta’minlash ekologik axborotlarning shaffofligi, to‘liqligi va taqqoslanuvchanligini oshirish imkonini beradi.

